
Burada onu qeyd etmək yerinə 
düşər ki, o zaman xalqımız dahi 
öndərin bu müraciətini böyük 
rəğbətlə qarşıladı. Azərbaycan 
cəmiyyətinin cənab İlham Əliyevi 
dahi şəxsiyyətin strateji islahat-
lar kursunun layiqli davamçısı 
kimi görməsi, əslində, bir sıra 
reallıqlarla şərtlənirdi. Belə ki, 
xalqımız yaxşı bilirdi ki, Moskva 
Beynəlxalq Münasibətlər İnstitutu 
kimi bütün dünyada məşhur bir 
ali təhsil müəssisəsində diploma-
tiya elminin incəliklərinə dərindən 
yiyələnən, bu sahədəki nəzəri 
biliklərini Heydər Əliyevin siyasət 
və idarəçilik məktəbində qazandığı 
təcrübi vərdişlərlə ümumiləşdirərək 
təcrübəli, peşəkar dövlət adamı kimi 
formalaşan cənab İlham Əliyevin 
yüksək intellekti, istedadı, şəxsiyyəti, 
dövlətçilik məharəti ümumi vəhdət 
təşkil edir. İntellektlə istedadın, 
ənənə ilə novatorluğun, keçmişlə 
gələcəyin üzvi bağlılığına, yaradıcı 
sintezinə nail olmaq qabiliyyəti, 
Azərbaycanın dünəni, bugünü 
və sabahına sonsuz, sarsılmaz 
sədaqət İlham Əliyev şəxsiyyətini 
hər kəsə sevdirən cəhətlərdir. 

Son 16 ilin gerçəklikləri də 
ümummilli liderimizin uzaqgörənliyi 
və müdrikliyini təsdiqlədi. Bu 
gün tam əminliklə deyə bilərik ki, 
cənab İlham Əliyev prezidentlik 
fəaliyyətinin ilk günündən “Əsl 
siyasət konkret, real iş görməkdən 
ibarətdir”, – tezisini irəli sürərək, 
ötən müddətdə ona bəslənilən 
ümidləri doğruldub, cəmiyyətin 
bütün arzularını gerçəkləşdirməyə 
çalışmaqla, xalqın maraq və 

mənafelərinə cavab verən çevik, 
qətiyyətli qərarlar qəbul edib, mü-
hüm uğurlara imza ataraq özünü 
ciddi siyasətçi kimi təsdiqləyib, 
beynəlxalq aləmdə böyük nüfuz 
sahibinə çevrilib. 

Bu fikri bir qədər də 
konkretləşdirib vurğulamaq istərdim 
ki, ötən 16 il ərzində cənab İl-
ham Əliyev siyasi, sosial-iqtisadi 
sahələrdə böyük uğurlara imza at-
maqla ulu öndərin siyasi varisi, onun 
güclü dövlətçilik, Azərbaycançılıq 
ideologiyasının layiqli daşıyıcısı 
olduğunu təsdiqləyib. 

Son 16 ildə iqtisadiyyata 250 
milyard dollar məbləğində sərmayə 
qoyulub. Prezidentin rəhbərliyi ilə 
Azərbaycanda nəhəng transmilli 
nəqliyyat layihələri həyata keçirilib: 
Avropanın enerji təhlükəsizliyində 
mühüm rol oynayan Bakı-Tbilisi-
Ceyhan və Bakı-Tbilisi-Ərzurum qaz 
kəmərlərinin, Cənub Qaz Dəhlizinin 
təməli qoyulub. Dəyəri 40 mil-
yard dollardan artıq olan sonuncu 
layihə yüksək sürətlə reallaşdırılıb 
və 2018-ci il mayın 29-da Bakıda 
Cənub Qaz Dəhlizinin, həmin il 
iyunun 12-də isə onun tərkib hissəsi 

olan TANAP boru kəmərinin rəsmi 
açılış mərasimləri keçirilib. TAP 
layihəsinin reallaşdırılması da qrafik 
üzrə davam etdirilib. 

Azərbaycan dünyada sayı çox 
olmayan kosmik ölkələr klubuna 
daxil olub: 2013-cü il fevralın 8-də 
Azərbaycanın birinci, 2014-cü il 
iyunun 30-da ikinci, 2018-ci il sent-
yabrın 26-da isə üçüncü telekommu-
nikasiya peyki orbitə çıxarılıb.

2003-cü ildən sonrakı dövrdə 
3100-dən çox məktəb, 642 tibb 
müəssisəsi tikilib və ya təmir edilib. 
Yüzlərlə tarixi bina, muzey, teatr 
və kitabxanada genişmiqyaslı 
yenidənqurma və təmir işləri aparı-
lıb, onlar yeni avadanlıqla təchiz edi-
lib. Ölkənin ali məktəblərində, elmi 
mərkəzlərdə, respublika Milli Elmlər 
Akademiyasının müəssisələrində 
də analoji işlər aparılıb. Ölkədə 16 il 
ərzində 15 min kilometrdən çox as-
falt yol çəkilib, 443 körpü inşa edilib. 
Bakı Metropoliteninin 4 yeni stansi-
yası istifadəyə verilib. Bu müddətdə 
Azərbaycanda altısı beynəlxalq 
olmaqla, 7 aeroport tikilib.

Bütün bunlarla bərabər, 2003-
2019-cu illərdə ölkədə 31 elektrik 

stansiyası tikilib istifadəyə veri-
lib. Nəticədə Azərbaycan qonşu 
ölkələrə elektrik enerjisi ixrac 
etməyə başlayıb. Respublikanın 
yaşayış məntəqələrinin təbii qazla 
təmin edilməsi göstəricisi artaraq 51 
faizdən 96 faizə çatdırılıb. Oğuz-
Qəbələ-Bakı su kəməri xətti çəkilib, 
ən iri sutəmizləyici qurğu tikilib, 
regionlarda çoxsaylı subartezian 
quyuları qazılıb, yüzlərlə modul 
tipli sutəmizləyici qurğu istifadəyə 
verilib, əhalinin içməli su ilə fasiləsiz 
təchizatı təmin olunub.

Son 16 ildə qaçqınların və 
məcburi köçkünlərin problemlərinin 

həlli üzrə böyük iş aparılıb. Ölkədə 
bütün çadır düşərgələri və “fin 
evləri”ndən ibarət qəsəbələr ləğv 
edilib, yüzdən çox yeni qəsəbə və 
şəhərcikdə 300 mindən çox insan 
yerləşdirilib. Şəhid ailələri, müharibə 
veteranları və əlilləri xüsusi qayğı ilə 
əhatə olunub. Onlara dövlət hesabı-
na 5500-dən çox mənzil, 6 mindən 
çox minik avtomobili verilib. 

Sosial sahədə islahatlar inqilabi 
xarakter daşıyıb. 2019-cu il sent-
yabrın 1-dən etibarən pensiyalar, 
əlilliyə görə müavinətlər, tədris 
müəssisələrində təqaüdlər yüz 
faizdən çox artırılıb. Dövlət qulluq-

çularının, hüquq-mühafizə orqanları 
işçilərinin, hərbi qulluqçuların və 
başqalarının əməkhaqqı artırılıb.

Ölkədə ictimai və sosial 
xidmətlər sahəsində ciddi institusi-
onal islahatlar aparılıb. Dövlət or-
qanları tərəfindən əhaliyə göstərilən 
xidmətləri vahid sistem şəklində 
birləşdirən “ASAN xidmət” və 
“DOST” Azərbaycanın brendlərinə 
çevrilib.

Ötən illər ərzində Azərbaycanın 
xarici siyasət kursu da milli maraq-
lar çərçivəsində bir sıra keyfiyyət 
dəyişiklikləri edilməklə uğurla həyata 
keçirilib. Dövlətimizin başçısının xa-

rici siyasət məsələlərinə müstəsna 
əhəmiyyət verməsi, özünün nümayiş 
etdirdiyi peşəkar siyasi məharət, 
milli məqsədlər naminə dünyanın 
ən nüfuzlu tribunalarından diploma-
tik bacarıqla istifadəsi Azərbaycan 
dövlətçiliyi və nüfuzu baxımından 
mühüm əhəmiyyət kəsb edib. Bu 
müddətdə Azərbaycan qonşu və 
uzaq dövlətlərlə mehriban dostluq 
və beynəlxalq hüquq normaların-
dan irəli gələn şərtlər çərçivəsində 
münasibətlərini xeyli gücləndirib. 
Avroatlantik məkana inteqrasiya 
istiqamətində mühüm nailiyyətlər 
qazanan, Avropa İttifaqının Avropa 

Qonşuluq Siyasəti proqramında 
uğurla iştirak edən ölkəmizin Şərq 
dövlətləri ilə də münasibətlərində 
yeni səhifələr açılıb. Əvvəllər 
münasibətlərimiz, ümumiyyətlə, 
mövcud olmayan və ya sadəcə 
diplomatik əməkdaşlığımız olan 
ölkələrlə hərtərəfli əlaqələr qurulub, 
münasibətlər daha da dərinləşdirilib. 

Prezident İlham Əliyevin 
rəhbərliyi ilə son 16 ildə 
Azərbaycanın keyfiyyətcə yeni 
bir mərhələyə qədəm qoyduğu 
heç kimdə şübhə doğurmur. Ölkə 
rəhbərinin dövlətçilik təfəkkürünü, 
idarəçilik səriştəsini səciyyələndirən 

əsas amillər inkişaf, tərəqqi, 
siyasi sabitlik, sosial rifah, fi-
ravan həyat və güclü müasir 
Azərbaycandır. Məhz cənab İlham 
Əliyevin gərgin fəaliyyəti və ugurlu 
siyasəti nəticəsində qazanılan bu 
nailiyyətlərdən cəmiyyətin bütün 
üzvlərinə pay düşür. XXI əsrin 
başlanğıcında dünyada çox böyük 
dəyişikliklər baş verib. Fikrimcə, bu 
dəyişikliklər sırasında ən mühümü 
vətəndaş cəmiyyətinin inkişafında 
əsas amilə çevrilən insan kapitalıdır. 
Əgər dünənə qədər həlledici amil 
hərbi güc, iqtisadi sistemin inkişafı, 
informasiya texnologiyası sahəsində 

nailiyyətlər idisə, hazırda bu, insan 
kapitalıdır. Sabitlikdən innovasiyalı, 
sosial orientirli mərhələyə keçən 
indiki Azərbaycanda bu, xüsusilə 
mühüm önəm daşıyır. Prezident 
İlham Əliyevin inkişaf strategiyasının 
əsas mahiyyəti də bundan ibarətdir. 
“Azərbaycan çox zəngin ölkədir. 
Bizim çox zəngin sərvətimiz vardır. 
Ancaq bizim ən böyük resursumuz 
insanların biliyidir, savadıdır. Öz 
imkanlarımızdan səmərəli istifadə 
edərək, maddi kapitalı insan kapita-
lına çevirməliyik və bunu edirik”. 

Bu, o deməkdir ki, indiki 
mərhələdə Azərbaycan dövlətinin 
başlıca siyasi-ideoloji vəzifəsi, 
onun fəaliyyətinin əsası insan - 
vətəndaşdır və dövlət başçısı bu 
vətəndaşın yüksək intellektual 
səviyyəsinin təmin olunmasında 
israrlıdır.

Günel MƏLİKLİ,  
AMEA-nın Fəlsəfə İnstitutunun 

Heydər Əliyevin siyasi irsi 
və Azərbaycançılıq fəlsəfəsi 
şöbəsinin böyük elmi işçisi 

Ümummilli lider Heydər Əliyev Azərbaycan xalqına 2003-cü il 1 oktyabr tarixli 
müraciətində cənab İlham Əliyevi yeni mərhələdə ölkəyə rəhbərlik etməyə qadir şəxsiyyət 
kimi gördüyünü bildirdi, bir çox işlərin onun tərəfindən uğurla başa çatdırılacağına dərin 
inamını diqqətə çatdırdı: “Üzümü Sizə-həmvətənlərimə tutaraq qarşıdan gələn prezident 
seçkilərində prezidentliyə namizəd, mənim siyasi varisim, Yeni Azərbaycan Partiyası 
sədrinin I müavini İlham Əliyevi dəstəkləməyə çağırıram. O, yüksək intellektli, praqmatik 
düşüncəli, müasir dünya siyasətini və iqtisadiyyatını gözəl bilən, enerjili və təşəbbüskar 
bir şəxsiyyətdir. Sizi əmin edirəm ki, həm İlham Əliyev, həm də Yeni Azərbaycan Partiyası 
bundan sonra da xalqımızın ən layiqli övladlarını öz ətrafında sıx birləşdirərək Azərbaycan 
dövlətinin inkişafı və xalqımızın firavanlığı yolunda çox işlər görəcəklər. İnanıram ki, 
mənim axıra çatdıra bilmədiyim taleyüklü məsələləri, planları, işləri Sizin köməyiniz 
və dəstəyinizlə İlham Əliyev başa çatdıra biləcək. Mən ona özüm qədər inanıram və 
gələcəyinə böyük ümidlər bəsləyirəm”.

İslahatların əsas məqsədi iqtisadiyyatın dinamik 
inkişafı və vətəndaş rifahının yüksəldilməsidir 

Son 16 ildə  iqtisadiyyata 
250 milyard dollar 
məbləğin də sərmayə 
qoyulub. Preziden tin 
rəhbərliyi ilə Azərbaycanda 
nəhəng transmilli 
nəqliyyat layihələri həyata 
keçirilib: Avropanın enerji 
təhlükəsizliyində mühüm 
rol oynayan Bakı-Tbilisi-
Ceyhan və Bakı-Tbilisi-
Ərzurum qaz kəmərlərinin, 
Cənub Qaz Dəhlizinin 
təməli qoyulub. Dəyəri 40 
milyard dollardan artıq 
olan sonuncu layihə yüksək 
sürətlə reallaşdırılıb 
və 2018-ci il mayın 29-
da Bakıda Cənub Qaz 
Dəhlizinin, həmin il iyunun 
12-də isə onun tərkib 
hissəsi olan TANAP boru 
kəmərinin rəsmi açılış 
mərasimləri keçirilib. 

31 yanvar 2020-ci il, cümə4
Heydər Əliyev Fondunun təşkilatçılığı ilə UNESKO-nun  
baş qərargahında Azərbaycan xalçalarının sərgisi açılıb

Sərginin açılışında 
Heydər Əliyev Fondu-
nun icraçı direktoru Anar 
Ələkbərov, UNESKO baş 
direktorunun mədəniyyət 
məsələləri üzrə müavini 
Erneste Ottone Ramirez, 
Azərbaycanın Fransadakı 
səfiri Rəhman Mustafayev, 
UNESKO yanında daimi 
nümayəndəliyimizin rəhbəri, 
səfir Anar Kərimov, Fransada 
akkreditə olunmuş səfirlər, 
UNESKO-dakı missiyaların 
rəhbərləri, yerli ictimaiyyətin 
və Azərbaycan diasporunun 
nümayəndələri iştirak ediblər. 

Heydər Əliyev Fondu-
nun icraçı direktoru Anar 
Ələkbərov sərginin açılışında 
çıxış edərək “Yeni kəşflər: 
Azərbaycan xalçaçılığında 
yeni motivlər” adlı layihənin 
ərsəyə gəlməsindən danı-
şıb. Bildirib ki, 10 il əvvəl 
Azərbaycan xalça sənəti 
UNESKO-nun Bəşəriyyətin 
Qeyri-Maddi Mədəni İrsinin 
Reprezentativ Siyahısı-
na, Bakıda UNESKO-nun 
Ümumdünya İrs Komitəsinin 
43-cü sessiyasında isə 
“Xan Sarayı ilə birgə 
Şəkinin tarixi mərkəzi” 
UNESKO-nun Ümumdünya 

İrs Siyahısına daxil edilib. 
Bu baxımdan Şəki xalça-
larının UNESKO-nun baş 
qərargahında sərgilənməsi 
böyük əhəmiyyət daşıyır. 
O, sərginin UNESKO-nun 
baş qərargahında təşkilinə 
göstərdiyi dəstəyə görə 
qurumun baş direktoru Odre 
Azuleyə təşəkkür edib. 

Daha sonra sərginin açılı-
şında UNESKO baş direkto-
runun mədəniyyət məsələləri 
üzrə müavini Erneste Ottone 
Ramirez, Azərbaycanın 
Fransadakı səfiri Rəhman 
Mustafayev, UNESKO yanın-
da daimi nümayəndəliyimizin 
rəhbəri, səfir Anar Kərimov 
da çıxış ediblər. Çıxışlarda 
Azərbaycanın Birinci vitse-
prezidenti, Heydər Əliyev 
Fondunun prezidenti Meh-
riban Əliyevaya və Heydər 
Əliyev Fonduna sərginin 
təşkilinə görə təşəkkür edilib. 

Bildirilib ki, bu sərgi 
Azərbaycan mədəniyyətini, 
xalçaçılığını daha yaxın-
dan kəşf etməyə imkan 
yaradır. Xalça toxuculuğu 
Azərbaycanın kimliyini əks 
etdirir. Xalça toxuculuğunun 
nəsildən-nəslə ötürüldüyü 
diqqətə çatdırılıb. Şəkinin 

zəngin mədəniyyət irsindən, 
ipəkçiliyindən, Azərbaycan 
memarlığının şedevri olan 
Xan Sarayından danışılıb. 
Xalça sənətinin Azərbaycan 
xalqının estetik və dünya-
görüşünü, eləcə də plüralist 
baxışlarını əks etdirdiyi bildiri-
lib. Diqqətə çatdırılıb ki, bu 
sənət Azərbaycan xalqının 
həyatının ayrılmaz hissəsidir. 

Qeyd edilib ki, mədəniyyət 
irsinin qorunub saxlanması 
və nəsildən-nəslə ötürülməsi 
UNESKO-nun missiyası-
dır. Azərbaycanın dövlət 
nümayəndələrinə qurumun 
bu missiyasına göstərdiyi 
dəstəyə görə minnətdarlıq 
bildirilib.  

Tədbirdə sərgilənən 
xalçaların toxucularından 
iki nəfəri, eləcə də Kann 
sərgisindən ruhlanaraq 
Azərbaycana gəlmiş və xalça 
toxumağı öyrənmiş Filip Jüj 
də iştirak ediblər. Filip Jüj 
“Yeni kəşflər: Azərbaycan xal-
çaçılığında yeni motivlər” adlı 
layihənin sakini olduğu Kann 

şəhərində təşkil edilməsindən 
məmnunluğunu bildirib və elə 
həmin vaxtdan Azərbaycan 
xalçalarına heyran olduğunu 
vurğulayıb. Diqqətə çatdırıb 
ki, xalçalarımıza bu heyran-
lığı onu həmin sərgini hər 
gün ziyarət etməyə sövq 
edib. Dəfələrlə sərgidəki 
xalçaları seyr etdikdən sonra 
o, Azərbaycana gələrək 
xalçaçılar yanında təcrübə 
keçməsindən, xalça toxuma-
ğı öyrənməsindən danışıb. 
Kanna qayıtdıqdan sonra 
evində dəzgah qurduğunu 
və artıq iki xalça toxuduğunu 
deyib. 

Sərginin rəsmi 
hissəsindən sonra tədbir işti-
rakçıları nümayiş olunan xal-
çaları seyr edib və motivlər, 
rənglərlə bağlı fikirlərini 
bölüşüblər. 

Qeyd edək ki, Azərbaycan 
sənətçiləri, rəssamları Şəki 
Xan Sarayındakı əsrarəngiz 
ornamentlərdən, freskalardan 
ruhlanaraq nəfis və zəngin 
əsərlər yaradıblar. Sərgidə 
nümayiş olunan xalçalar da 
məhz həmin ornamentlərin, 
Şəki motivlərinin əsasında 
xalçaçı-rəssam, Xalq rəssamı 
Eldar Mikayılzadənin eskizləri 
üzrə iki il ərzində 30 xalçaçı 
tərəfindən toxunub.

Sərgi ilk dəfə 2019-cu 
ildə Heydər Əliyev Fondunun 
Kann şəhərində keçirdiyi 
Azərbaycan mədəniyyəti 
günləri çərçivəsində təqdim 
edilib və bu il ərzində onun 
bir çox fransız şəhərlərində 
nümayişi nəzərdə tutulur. 

UNESKO-nun baş 
qərargahında təşkil olunan 
sərgi fevralın 4-dək davam 
edəcək.

Şəhla AĞALAROVA, 
AZƏRTAC-ın xüsusi 

müxbiri
Paris

XİN Azərbaycan və Ermənistan Xarici İşlər 
nazirlərinin görüşü ilə bağlı açıqlama yayıb

 � Yanvarın 28-30-da Cenevrədə ATƏT-in Minsk qrupunun 
həmsədrləri və qurumun fəaliyyətdə olan sədrinin şəxsi 
nümayəndəsinin iştirakı ilə Azərbaycan və Ermənistan Xarici İşlər 
nazirlərinin görüşü olub. 

Xarici İşlər Nazirliyinin mətbuat 
xidmətindən AZƏRTAC-a bildiriblər ki, 
Cenevrə görüşü son illər ərzində tərəflər 
arasında ən intensiv müzakirələrin apa-
rıldığı görüş olub. 

Tərəflər həmsədrlərin təqdim 

etdikləri gündəlik üzrə hərtərəfli 
müzakirələr aparıblar. Bu sırada 2019-
cu il ərzində irəli sürülmüş təkliflər və 
əldə olunmuş razılıqların, xüsusilə 
iki ölkə əhalisinin sülhə hazırlanması 
üçün humanitar mübadilələrin həyata 

keçirilməsi, həmçinin münaqişənin 
tənzimlənməsinin əsasını təşkil edən 
prinsip və elementlər, xüsusilə də 
münaqişənin Helsinki Yekun Aktının 
prinsipləri və müddəaları əsasında 
həlli və nəhayət, münaqişənin həlli 
prosesinin daha da intensivləşdirilməsi 
məsələlərini qeyd etmək lazımdır. 
Bu xüsusda, nazirlər yaxın zamanda 
yenidən görüşməyə razılaşıblar.

Gömrükçülər peşə bayramlarını qeyd ediblər
 � Yanvarın 

30-da Azərbaycan 
Respublikası 
gömrük orqanlarının 
yaradılmasının 28-ci 
ildönümü və gömrük 
əməkdaşlarının peşə 
bayramı münasibətilə 
təntənəli mərasim 
və Dövlət Gömrük 
Komitəsinin (DGK) 
2019-cu il ərzindəki 
fəaliyyətinin yekunlarına 
həsr olunan kollegiya 
iclası keçirilib.

Gömrük əməkdaşları 
peşə bayramı münasibətilə 
Fəxri xiyabana gələrək 
xalqımızın ümummilli lideri, 
müasir müstəqil dövlətimizin 
memarı və qurucusu Heydər 
Əliyevin xatirəsini ehtiramla 
yad edib, məzarı önünə əklil 
qoyublar.

Görkəmli oftalmoloq-
alim, akademik Zərifə xanım 
Əliyevanın da xatirəsi anılıb, 
məzarı üzərinə tər çiçəklər 
düzülüb.

Sonra Şəhidlər xiya-
banına gələn gömrükçülər 
ölkəmizin azadlığı və 
ərazi bütövlüyü uğrunda 
mübarizədə canlarından 
keçmiş qəhrəman Vətən öv-
ladlarının xatirəsini yad edib, 
“Əbədi məşəl” abidəsinin 
önünə əklil qoyublar.

Dövlət Gömrük 
Komitəsində keçirilən kollegi-
ya iclasını DGK sədri, göm-
rük xidməti general-polkovni-
ki Səfər Mehdiyev açıq elan 
etdikdən sonra Azərbaycan 
Respublikasının Dövlət himni 
səslənib.

Mərasimdə çıxış edən 
S.Mehdiyev bildirib ki, əsası 
ümummilli lider Heydər 
Əliyev tərəfindən qoyulan 
davamlı iqtisadi inkişaf strate-

giyasının Prezident İlham 
Əliyevin həyata keçirdiyi 
innovativ islahatlar hesabı-
na uğurla reallaşdırılması 
ölkəmizin iqtisadi qüdrətinin 
artması, əhalinin rifah halının 
yaxşılaşması ilə yanaşı, 
beynəlxalq aləmdə nüfuz-
lu dövlətə çevrilməsinə də 
şərait yaradıb.

Əldə olunan nailiyyətlərdə 
gömrük xidmətinin də 
payı olduğunu vurğulayan 
komitə sədri son illər ölkədə 
həyata keçirilən islahatlar 
çərçivəsində gömrük orqan-
larının da bir sıra yeniliklər 
tətbiq etdiyini diqqətə çatdı-
rıb. S.Mehdiyev qeyd edib ki, 
fiskal, hüquqpozmalara qarşı 
mübarizə, gömrük nəzarəti, 
ticarətin asanlaşdırılması 
və xüsusilə şəffaflığın təmin 
olunması istiqamətində ciddi 
nailiyyətlər əldə olunub.

Komitə sədri onu da qeyd 
edib ki, gömrük sistemində 
aparılan struktur və kadr 
islahatları idarəetmənin 
təkmilləşdirilməsinə, kadrların 
peşə hazırlığının artırılması-
na və ümumiyyətlə, göm-
rük işinin müasir dünyanın 
çağırışlarına uyğun şəkildə 

yenidən qurulmasına münbit 
şərait yaradıb.

Gələcək hədəflərə 
toxunan S.Mehdiyev bil-
dirib ki, hərtərəfli dövlət 
qayğısı ilə əhatə olunan 
gömrük orqanlarının və 
onun əməkdaşlarının əsas 
məqsədi göstərilən etima-
dı doğrultmaq, dövlətə, 
dövlətçiliyə sədaqət nümayiş 
etdirməklə qarşıya qoyulan 
vəzifələri vicdanla yerinə 
yetirməkdir.

Sonra kollegiyanın 
gündəliyindəki məsələlər 
müzakirə olunub.

 “Azərbaycan Res-
publikası Dövlət Gömrük 
Komitəsinin 2019-cu ildəki 
fəaliyyətinin yekunları və qar-
şıda duran vəzifələr” barədə 
Dövlət Gömrük Komitəsi 
sədrinin birinci müavini, göm-
rük xidməti general-leytenantı 
İsmayıl Hüseynov çıxış edib. 

İclasda Naxçıvan Mux-
tar Respublikası Dövlət 
Gömrük Komitəsinin sədri, 
gömrük xidməti general-ley-
tenantı Səhət Həbibbəyli, 
Gömrük Sərhəd Buraxılış 
Məntəqələrinin İşinin Təşkili 
Baş İdarəsinin rəisi Şahin 

Ələsgərov, Dövlət Göm-
rük Komitəsi Tibbi Xidmət 
İdarəsinin rəisi Ceyhun 
Məmmədov və Dövlət Göm-
rük Komitəsinin Akademiyası-
nın rəisi Qulu Novruzov çıxış 
edərək ötən dövr ərzində 
görülən işlər və qarşıda du-
ran vəzifələr barədə məlumat 
veriblər.

Bundan başqa, iclasda 
“Azərbaycan Respublikası 
Dövlət Gömrük Komitəsinin 
2020-ci il üçün İş Planı” 
təsdiq olunub.

Daha sonra Dövlət 
Gömrük Komitəsinin 
xidmətdə fərqlənən bir qrup 
əməkdaşına Ümumdünya 
Gömrük Təşkilatının ser-
tifikatları verilib, eləcə də 
Dövlət Gömrük Komitəsinin 
xidmətdə fərqlənən bir qrup 
əməkdaşına fəxri fərman 
və xüsusi rütbələr verilməsi 
haqqında komitə sədrinin 
müvafiq əmrləri diqqətə 
çatdırılıb.

Tədbirin sonunda yı-
ğıncaq iştirakçıları adından 
Azərbaycan Respublikasının 
Prezidenti İlham Əliyevə 
müraciət qəbul olunub.

AZƏRTAC

 � Heydər Əliyev Fondu, 
Azərbaycanın Fransadakı səfirliyi və 
UNESKO yanında daimi nümayəndəliyinin 
birgə təşkilatçılığı ilə Parisdə UNESKO-nun 
baş qərargahında Fondun “Yeni kəşflər: 
Azərbaycan xalçaçılığında yeni motivlər” 
adlı sərgisinin açılışı olub.

Hicran
Машинописный текст
Xalq qəzeti.- 2020.- 31 yanvar.- S.4.




